
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বিধবা কলিকাতায় আসিবার মাস খানৈক পরে শ্বশুরবাড়ী হইতে মায়াকে লইতে আসিল। কিন্তু পরেশবাবু তাহাকে পাঠাইলেন না, বলিয়া দিলেন, মেয়ে তাহার নিকটেই বরাবর থাকিবে, শ্বশুরবাড়ী যাইবে না । মায়ার এক দেবর লইতে আসিয়াছিল, পরেশবাবু বাহির হইতে তাহাকে বিদায় করিয়া দিলেন, মায়ার সহিত সাক্ষাৎ অবধি করিতে দিলেন না। এই দেবরাটকে মায়ার স্বামী খুব ভালবাসিতেন, মায়াও বাসিত। পিতার ব্যবহারে মায়া মনে মনে অত্যন্ত ক্ষুন্ন হইলেও মুখে কিছুই প্ৰকাশ করিল না ।
এই লইয়া মায়ার পিতা ও শ্বশুর গৌরহরিবাবুতে রীতিমত বিবাদ বাধিয়া গেল। গৌরহরিবাবু পুত্রবধূকে কিছুতেই পিত্ৰালয়ে রাখিবেন না, এদিকে মায়ার পিতাও কিছুতেই কন্যাকে শ্বশুরবাড়ী পাঠাইবেন না। মায়ার পিতারই শেষে জয় হইল, কারণ সে এখন তঁহারই বাড়ীতে। নিম্ফল আক্ৰোশে পুত্ৰ-শোকাতুর গৌরহরিবাবু মনের মধ্যে পুড়িতে লাগিলেন। তিনি স্থির করিয়াছিলেন তাহার এই পুত্রবধূটকে বাড়ীর সর্বময়ী কত্রী করিয়া রাখিবেন। র্তাহার এই বৃহৎ পরিবারের সমস্ত গুরুভার বহন করিয়া মায় তাহার দীর্ঘ ব্যৰ্থ জীবন কোন রকমে হয় ত টানিয়া লইয়া নাইতে পরিবে। কিন্তু তাহার এ আশা অস্কুরেই বিনাশ প্রাপ্ত হইল।

		 এই পাতা শেষ সম্পাদিত হয়েছে ২২:৩৭টার সময়, ২৯ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

